
«Сазайын  тартқан  түлкі»  (сахналық  қойылым)

Білім   беру   саласы:  «Коммуникация»
Ұйымдастырылған  оқу  қызметі:  Драма
Мақсаты: - ертегі кейіпкерлері туралы білімдерін кеңейту; ойлау, қайта  жаңғыртып еске түсіру арқылы қиялдай білуге үйрету;
- ертегілер арқылы балаларды адамгершілікке, мейірімділікке тәрбиелеу;
- қиялдау, мәнерлеп сөйлеуге баулу, шығармашылық қабілетін дамыту. Рөльдерге  бөлініп ертегіні  нақышына  келтіріп  ойнай  білуге  үйрету.
Керекті   құралдар:  ертегі  кейіпкерлерінің    киімдері, үйшік, апан, талдардың  макеті, иттің күркесі, итаяғы, сүйегі, тауықтың ұясы, қолдан тігілген балапандар, үнтаспа.
              
«Сазайын тартқан түлкі» ертегісі

Автор:   - Ертеде  қораз  бен  тауықтар  түлкіден  зәбір көрген соң, орманның бір серісі ғой деп аюға арыз айтып келіпті
Қораз:  - О, аю қария! Зұлым түлкі бізге күн көрсететін емес.
1-тауық: - Одан өзге бізге ешкім тиіспейді.
2-тауық: Сұм түлкі түнде ұрланып келіп, бізді қырып кетеді.
3-тауық: - Аюжан, бізге  көмектесші.
Автор: -Арыз айтқан тауықтарға аю тесірейе қарап, «Түлкі ме?» - деп, қайталап сұрайды.
Қораз: - Ия, ия сұм түлкі! 
Аю: - Шақырыңдар түлкіні! –деп айқайлайды
Автор: - Қарсы алдында жылмаңдап тұрған түлкіге қарап былай деді:
Аю: - Сен тауықтарды неге азапқа салып жүрсің?– деп тергейді.
[image: D:\обл  семинар\100MSDCF\DSC01470.JPG][image: D:\обл  семинар\100MSDCF\DSC01468.JPG]  









Автор: - Аюдың түсі суып кеткен екен. Өзінің бір пәлеге қалғанын сезген  түлкі   мәймөңкелеп:
Түлкі: - Аюжан-ау, менің ойлағаным сенің қамың ғой, жамбасыңа тас батпасын деп,  тауықтардың  жүнінен саған мамық төсек  пен жастық  әзірлеп  жүрмін!
Автор : Осылай сұм түлкі қолтығынан қыса келген мамық жастықты аюдың шынтағына төсей салады. Аюдың қабағының жадырағанын пайдаланып түлкі тауықтарға қарап ұрсады.
Түлкі: - Бұлар мұндайды ойлаушы ма еді? Мені жамандап, арыз айтқанды ғана біледі.
Аю:  - Сендер жала жауып жүр екенсіңдер ғой! Бара  беріңдер! Енді біреуді жамандап  менің  алдыма келуші болмаңдар!

Автор: - Тауықтар қарсы дау айта алмай, бастары салбырап жөндеріне  кетеді.
Аю:      - Түлкіжан,  мамық  жастығың  үшін  рахмет!
Түлкі:  -  Оқасы  жоқ,  аюжан.
Автор: - Соры қайнаған тауықтар «қайсар еді ғой зарымызды тыңдар» деп, қасқырға келеді.
Қораз:  - Қасеке, арызымызды тыңдаңызшы.

1-тауық: - Түлкі сұм бізге тыныштық бермейтін болды. Сондықтан сенен көмек сұрай келдік.
2-тауық: - Түлкі  түн  ішінде  келіп, бізді  қырып тыныштық бермейтін     болды.
3-тауық:  - Қасқыржан, өтініш ізге көмектесші.
Қасқыр: - Шақырыңдар түлкіні - деп  айқайлайды.
Қасқыр: - Сен неге мына тауықтарды жәбірлейсің?
Түлкі: - О, қасеке, босқа ренжімеңіз! Менің ойлағаным сенің қамың ғой. Жамбасыңнан сыз өтпесін деп, мамықтан көрпеше жасадым.
Автор: - Осыны айтады да, көрпешені қасқырдың жамбасына төсей салады. Қасқыр мамық көрпешеге  отыра  кетеді.
Қасқыр: - Ой, мынау табылған ақыл екен!
Түлкі:  - Мына  шақшабастар осыны ойлаушы ма еді!
Қасқыр: - Сендер жалақор екенсіңдер ғой! Құртыңдар көздеріңді! Түлкі нені болса да ақылмен істейді. Мұнан бұлай жала жауып келсеңдер сирақтарыңды сындырамын!
Автор: - Арыздары өтпеген тауықтар қасірет шегіп бастары салбырап жөндеріне кетеді.
Қасқыр: - Түлкіжан,  мынау  керемет көрпешеңе  рахмет.
Түлкі:  - Оқасы жоқ, қасеке, сізге  берген  сыйым  болсын.
Автор: - Тауықтар түнімен ұйқы көрмепті. Ертеңіне ауыл маңында  жүрген төбетті  көріп, соған  беттейді.
Қораз: - Төбет аға! Біз түлкіден зәбір көріп жүрміз. Ешкім біздің  арызымызға құлақ салмайды!
Автор: - Төбет оларды тыңдап болып былай дейді:
Төбет:  - Мен түлкіні тауып алып, анықтайын.
Автор: - Осылай даланы кезіп, түлкіні  тауып алады.
Төбет: - Әй, түлкі! Сен нестеп жүрсің,  тауықтарды  жәбірлеп?
Түлкі: - Ой сырттаным-ау, мен сенің жағдайыңды ойлап жүрмін ғой.
Төбет:  - Қалайша менің жағдайымды ойлап  жүрсің?

Түлкі: - Сен қашан көрсем де бүк түсіп қораның шетінде сыз жерде бүрісіп жатасың. Мына мамық көрпешені  саған әкелдім.
Автор: - Төбет түлкінің қулығын сезе қояды.
Төбет: - Ә, мені осымен  алдамақпысың? Алып кет мына  көрпешеңді!
Кәне, менің адал серіктерім! Мына сұм түлкіні орманға қуып жіберейік! Әйтпесе тауықтардың етін жеп, мамықтарын да тағы біреуге  жағымпазданып көрпеше-жастық сыйлап жүрер.
Автор: - Осылай Төбет екі сырттан төбеттерімен бірге түлкіні айдалаға қуа жөнеледі. Содан бері түлкі иттің дауысы естілген жерден аулақ жүретін бопты. Төбеттердің  өздеріне   жасаған қамқорлықтарына риза болған  тауықтар қора маңынан  кетпей төбеттің жанында балапандарын шығарып, қорықпай жүретін болыпты. Ал төбеттер болса тауықтарды түлкіден, қасқырдан және басқа  жыртқыштардан  қорғайтын  болыпты.

Ысқақова Нағима Сейдахметқызы
№ 2 «Бөбек» санаториялық балабақшасы КММ
жоғары санатты тәрбиешісі

